
ADERIMI NË PROTOKOLLIN 
NDËRKOMBËTAR PËR TË 
DREJTAT EKONOMIKE, 
SOCIALE DHE KULTURORE

Qytetarët shqiptarë do të kenë 
një mjet të ri për mbrojtjen e të 
drejtave të tyre në instanca 
ndërkombëtare, falë nismës 
për aderimin e Shqipërisë në 
Protokollin Opsional të Paktit 
Ndërkombëtar për të Drejtat 
Ekonomike, Sociale dhe Kul-
turore. Kjo nismë e propozuar 
nga Ministria e Ekonomisë, Kul-
turës dhe Inovacionit do të 
forcojë mbrojtjen për individët, 
veçanërisht për personat me 
aftësi të kufizuara, gratë, fëmijët 
dhe minoritetet. Khap është një 
angazhim për një Shqipëri më 
të drejtë, duke siguruar stan-
darde më të larta jetese, kujdes 
shëndetësor, arsim cilësor dhe 
mundësi për të gjithë. 

ZHVILLOHET TAKIMI VJETOR I KOMITETIT TË 
PËRBASHKËT EKZEKUTIV SHQIPËRI - OKB

U zhvillua në Shqipëri takimi vjetor i Komitetit të Përbashkët Ekzekutiv 
Shqipëri - OKB, ku u analizua performanca vjetore e projekteve të për-
bashkëta për vitin 2024 dhe u shtjelluan planet për vitin e ardhshëm e 
në vijim. Gjatë këtij takimi u nënvizuan arritjet kyçe të MEKI, si: Zbatimi 
i Strategjisë Kombëtare për Punësim dhe Aftësi 2023-2030 me 16 masa 
prioritare, përfshirja e sistemit dual në 8 shkolla profesionale, duke 
lidhur teorinë me praktikën e biznesin, programi i Garancisë për Rininë 
nga i cili janë mbështetur 1,500 të rinj, rritje e sigurisë dhe shëndetit në 
punë, strukturë e dedikuar për inovacionin dhe promovimin e aktivi-
teteve inovative, analiza të tregut të punës dhe mbështetje për sektorët 
si ICT, turizmi dhe mikpritja, modernizimi i sistemit të doganave, reduk-
timi i kohës së procedurave dhe zgjerimi i korridoreve të gjelbra CEFTA 
dhe strategjia e re për Mbrojtjen e Konsumatorit dhe Mbikëqyrjen e 
Tregut 2024-2030.
 

Projektbuxheti 2025 për MEKI, parashikon një fond prej 56 MLD 
lekë. Buxheti ka pësuar  një rritje prej 15% më shumë për Sigurimet 
Shoqërore, 18.2% rritje e financimeve të huaja për investime, 4.5% 
më shumë mbështetje për kulturën, 20% rritje për grantet e Artit 
dhe Kulturës, 18% rritje për Arsimin Profesional me fokus në rikon-
struksionin e shkollave dhe 60% rritje për inovacionin. 

Projektbuxheti i vitit 2025 për Ministrinë e Ekonomisë, Kulturës dhe 
Inovacionit bazohet në një kuadër makroekonomik realist dhe 
pasqyron prioritetet e qeverisë për zhvillimin ekonomik, kulturor 
dhe inovativ. 

Zv. Ministrja e Ministrisë së Ekonomisë, Kulturës dhe Inovacionit, 
znj. Blerta Rama ishte pjesë e forumit “Balkan’s Business and In-
vestment” që u zhvillua në qytetin e Edirne, Turqi,  ku mbajti fjalën 
e saj mbi mundësitë e bashkëpunimit ekonomik midis dy vendeve 
dhe më gjerë në rajon. Ky forum, me takimet bilaterale, rrit 
vëmendjen dhe mundësitë që vendi ynë të ngrejë ura dhe lidhje të 
reja, sfiduese dhe njëkohësisht fitimprurëse për të ardhmen ekono-
mike të vendit, me horizonte të reja investimi, ide inovative në 
start-up dhe porta të reja biznesi.

MEKI PJESË E FORUMIT “BALKAN’S BUSINESS 
AND INVESTMENT” NË TURQI   

PROCEDURAT E PROKURI-
MEVE TË OBP EDHE ONLINE  
Pas vetëm 6-të muajsh punë, proce-
durat e prokurimeve të shpallura nga 
Operatori i Blerjeve të Përqendru-
ara-OBP, mund të gjenden të publi-
kuara në kohë reale edhe në faqen e 
tyre zyrtare. Ky është një hap i rëndë-
sishëm drejt rritjes së transparencës 
dhe lehtësimit të aksesit publik në 
procedurat e prokurimit që shpallen 
nga OBP. Kjo risi në publikimin e ten-
derave në faqen zyrtare të insti-
tucionit, synon t’i ofrojmë publikut, 
operatorëve ekonomikë dhe palëve 
të interesuara një përvojë më të lehtë 
dhe të koncentruar për procedurat 
që publikohen nga OBP. Gjithashtu, 
OBP së shpejti do të do të sjellë edhe 
një platformë digjitale të quajtur “Al-
bZone”, që do të përdoret online nga 
institucionet përfituese të shërbi-
meve të OBP, pas certifikimit zyrtar.

SHQIPËRIA NË RAPORTIMIN UPR PËR TË DREJTAT E NJERIUT NË GJENEVË

Në kuadër të raportimit të rregullt mbi të Drejtat e Njeriut, 
përfaqësuesit e Ministrisë së Ekonomisë, Kulturës dhe Inova-
cionit, Ambasadorja e Shqipërisë pranë OKB-së, znj. Vasilika 
Hysi, dhe Zëvendësministrja e Punëve të Jashtme, znj. Megi 
Fino, prezantuan angazhimin e Shqipërisë për njohjen dhe 
zbatimin e normave ndërkombëtare për të drejtat e njeriut. 

Shqipëria përparon drejt ndërtimit të një shoqërie të drejtë 
dhe gjithëpërfshirëse, me qëllim përmirësimin e jetës së 
qytetarëve në fusha kyçe si: Punësim dinjitoz dhe gjithëpërf-
shirës, arsim dhe formim profesional për të rinjtë, riintegrim 
social, mbrojtje nga diskriminimi, siguri dhe shëndet në 
punë, strehim social dhe programe kulturore gjithëpërf-
shirëse.



Prej muajit Nëntor, Enti Kombëtar i Banesave drejtohet nga z. Besmir 
Hysa. Në këtë pozicion, ku në fokus është strehimi social, ai zëvendëson z. 
Stefan Çipa pas daljes në pension. Më herët Hysa, ka mbajtur pozicione të 
rëndësishme në administratën publike dhe jo vetëm. Prej muajit Gusht 
2024, ushtroi detyrën e Drejtorit të Muzeut Historik Kombëtar (i koman-
duar), duke luajtur një rol të rëndësishëm në implementimin e fazës së 
parë të restaurimit të këtij institucioni. 

Përpara kësaj detyre ka ushtruar detyrën si Këshilltar i Ministrit të MEKI, 
ndërsa nga tetori i vitit 2018 ka mbajtur postin e Administratorit të Shtyp-
shkronjës së Letrave me Vlerë sh.a. 

Z. BESMIR HYSA EMËROHET DREJTOR I ENTIT KOMBËTAR TË BANESAVE

PRODUKTET “MADE IN 
ALBANIA” PREZANTO-
HEN PËR HERË TË PARË 
NË LAS VEGAS, SHBA

Shqipëria prezanton për 
herë të parë produktet 
“Made in Albania” në pa-
nairin “Food Ingredients 
North America” të mbjtur 
në Las Vegas të Shteteve 
të Bashkura të Amerikës. 
Ky është një moment his-
torik për kompanitë 
shqiptare në prodhimin e 
vajit të ullirit, bimëve 
mjekësore dhe aroma-
tike. 

Ky panair u dha 
mundësinë bizneseve 
shqiptare të njihen 
gjithashtu edhe me ten-
dencat globale, duke kri-
juar rrugë të reja për të 
eksportuar në tregje 
ndërkombëtare. Ky orga-
nizim u mundësua nga 
International Trade 
Centre, financuar nga 
SECO në bashkëpunim 
me AIDA dhe SIPPO.

“Space 05-Concept Store”, një hapësirë krijuese dhe kulturore dina-
mike ka lindur brenda Piramidës së sapo rijetëzuar të Tiranës. Në 
thelb të kësaj hapësire është BOX Program, ku të ftuar ndërkom-
bëtarë dhe vendas, vizionarë kulturorë, dizajnerë mode dhe artistë, 
bashkëveprojnë përmes aktiviteteve mujore të kuruara. 

Lidhur përmes platformës .S.E.A.M., një hapësirë për dizajn dhe 
manifakturë bashkëkohore, “Space 05” është një udhëtim i pandër-
prerë në inovacion, dizajn dhe prodhim të nivelit të lartë. Ky projekt 
u realizua nga Destil Creative Hub, nën drejtimin e Venera Mustafa 
dhe mbështetje nga Ministria e Ekonomisë, Kulturës dhe Inova-
cionit.

“SPACE 05-CONCEPT STORE”, NJË HAPËSIRË 
KRIJUESE DHE KULTURORE HAPET TEK PIRAMIDA 



VIJON PUNA RESTAURUESE NË MUZEUN E ARTEVE TË BUKURA. SË 
SHPEJTI, NË FUNKSION TË ARTISTËVE

Vijojnë intensivisht punimet për zgjerimin dhe modern-
izimin e Muzeut të Arteve të Bukura në Tiranë. 

Investimi që pritet të përfundojë në fund të vitit të ard-
hshëm, parashikon dyfishimin e hapësirave ekspozuese, një 
laborator të avancuar restaurimi dhe zgjerimin e hapësirave 
të ruajtjes, duke garantuar mbrojtjen dhe sigurinë e the-
sareve artistike. 

Ky projekt që do të jetë së shpejti në funksion të artistëve, përfshin gjithashtu aksesueshmërinë me 
dy hyrje të reja, sistem sigurie të avancuar, shkallë emergjence dhe sisteme HVAC për ruajtjen e ve-
prave në kushte optimale.

U DËMTUA NGA PËRMBYTJET, NIS PËRGATITJA E PROJEKTIT RESTAURUES 
TË XHAMISË SË MURADIJES NË VLORË

Ministria e Ekonomisë, Kulturës dhe Inovacionit 
në bashkëpunim me Institutin Kombëtar të 
Trashëgimisë Kulturore, ka nisur përgatitjen e 
një projekti të plotë restaurimi për Xhaminë e 
Muradijes në Vlorë e cila pas përmbytjeve të 
fundit, pati dëme serioze. 

Gjatë inspektimit të dëmeve të këtij monumen-
ti kulture të kategorisë së parë, Punimet do të 
fillojnë në vitin 2025. Xhamia ka pësuar dëm-
time në strukturë dhe fasadë, përfshirë rënien e 
suvave, dëmtimin e instalimeve elektrike dhe 
lagështinë e përhapur që ka prekur tamburet 
dhe gurin e fasadës.

PAS 13 VITESH SAIMIR PIRGU PERFORMON NË TEATRIN KOMBËTAR TË 
OPERËS DHE BALETIT

Saimir Pirgu rikthehet pas 13 vitesh në Teatrin Kombëtar të 
Operës dhe Baletit duke përmbyllur vitin Puccinian me 
operën premierë “Tosca”. Tenori i mirënjohur, ka dhuruar 
për publikun artdashës shqiptar emocion dhe interpretim 
të jashtëzakonshëm të operës “Tosca”, e cila flet për intriga, 
romanca, pasion, xhelozi dhe sakrificë.

Sitet tona kulturore kanë mirëpritur 1,229,195 vizitorë 
gjatë muajve Janar-Tetor 2024. Një rritje kjo prej 34% kra-
hasuar me të njëjtën periudhë të vitit të kaluar, ku 61% e 
vizitorëve janë turistë të huaj. Ndër destinacionet e 
shumta, 5 më të preferuarat e turistëve janë Kalaja e Gji-
rokastrës e cila ka pasur 248,890 vizitorë, Parku Arkeolog-
jik i Butrintit që ka regjistruar 195,216 vizitorë, për tu 
pasuar nga Muzeu “Gjergj Kastrioti” në Krujë me 160,402 
vizitorë, Parku Arkeologjik Shkodër me 146,541 vizitorë 
dhe Parku Arkeologjik Apolloni me 117,325 vizitorë.

MBI 1.2 MILION VIZITORË VIZITUAN SITET KULTURORE TË SHQIPËRISË 
GJATË JANAR-NËNTOR 2024

Muzeu Etnografik i Kavajës është rihapur për vizitorët pas 
një restaurimi të plotë të dëmeve të shkaktuara nga 
tërmeti i vitit 2019. Rinovimi është realizuar me standarde 
të larta, duke siguruar origjinalitetin, mbrojtur traditën 
por edhe duke përfshirë digjitalizimin. Ky projekt është 
mundësuar nga programi EU4Culture, financuar nga 
Bashkimi Evropian dhe zbatuar nga UNOPS në partner-
itet me Ministrinë e Ekonomisë, Kulturës dhe Inovacionit 
të Shqipërisë. Në inaugurimin e punimeve restauruese të 
objektit të ndërtuar në vitin 1800 dhe të shndërruar në 
muze në vitin 1971, mori pjesë ambasadori i BE-së në 
Shqipëri, z. Silvio Gonzato, zëvendësministrja e MEKI, znj. 
Lira Pipa dhe menaxherja e lartë e programit të UNOPS, 
Pamela Lama.

PAS RESTAURIMIT, RIHAPET PËR VIZITORËT MUZEU ETNOGRAFIK I 
KAVAJËS

“ZËRAT E KULTURËS” VIJON TAKIMET ME AKTORËT KYÇ TË INDUSTRISË 
SË LIBRIT
Aktorë kyç të industrisë së librit në Shqipëri, duke përfshirë botues, 
autorë, përkthyes dhe librarë, ishin pjesë e takimit të radhës së 
serisë “Zërat e Kulturës”. Diskutimi, pjesë e së cilit ishte edhe 
zëvendësministrja e Ekonomisë, Kulturës dhe Inovacionit znj. Lira 
Pipa, pati në qendër tema si promovimi i letërsisë bashkëkohore 
shqiptare, ndihmesat e aplikueshme nga qeveria, programet e 
financimit si dhe çështje të së drejtës së autorit. Gjithashtu patëm 
mundësinë të bisedonim dhe rreth projektligjit të ri për librin, duke 
mbledhur gjithashtu komentet e profesionistëve. Pjesëmarrësit 
ndanë gjithashtu edhe përvojat dhe shqetësimet e tyre. “Zërat e 
Kulturës”, bashkë-organizohet nga MEKI dhe UNAA.



NGA 2025 DËRGESAT E PARAVE NGA EUROPA E ANASJELLTAS PA 
KOSTO FINANCIARE

Festat e fundvitit do të jenë më të gëzuara për pensionistët e 
vendit pasi si asnjëherë më parë qeveria ka miratuar bonusin me 
2 fasha, 150 euro për ata që marrin nën 20 mijë lekë në muaj dhe 
100 euro bonus kush merr mbi 20 mijë lekë në muaj. Me vendimin 
që ka hyrë në fuqi më Nëntor, mbi 724 mijë pensionistët që përfi-
tojnë, mund ti tërheqin shpërblimet nga java e dytë e dhjetorit 
deri në 30 qershor 2025. Për këtë shpërblim, janë vendosur në dis-
pozicion 100 milion euro. Paralelisht me shpërndarjen e bonusit 
të fundvitit do të krijohet edhe fondi i një bonusi të dytë i quajtur 
bonusi i pranverës dhe që do të jepet në hyrje të çdo pranvere.

BONUSI I FUNDVITIT: 100 MILIONË EURO PËR PENSIONISTËT NË 
DHJETOR!

Nga 1 Janari i vitit 2025 dërgesat e parave nga Europa e anas-
jelltas nuk do të kenë asnjë kosto financiare. Shqipëria u bë 
pjesë e sistemit unik europian të pagesave gjatë muajit Nëntor 
dhe ky vendim është një tjetër hap i madh në rrugën drejt 
Shqipërisë 2030 në Bashkimin Europian. 

Po ashtu kjo sjell edhe miliona euro të kursyera nga detyrimet 
mbi dërgesat.

Ministria e Ekonomisë, Kulturës dhe Inovacionit, përfaqësuar nga 
Zëvendësministrja znj. Blerta Rama, mori pjesë në takimin e 8-të Rajonal 
të Platformës së Tregtisë dhe Investimeve të Unionit për Mesdheun, i cili 
u mbajt në Bruksel. Nën drejtimin e Komisionit Evropian, në këtë takim 
u diskutuan çështje të lidhura me tregtinë, si rregullat e origjinës prefer-
enciale në kuadër të Konventës Rajonale PEM, të cilat Shqipëria i ka 
miratuar dhe po punohet edhe për miratimin e dispozitave tranzitore 
për vazhdimësinë e lehtësimit të tregtisë me partnerët tregtarë. Një 
fokus i rëndësishëm i takimit ishin edhe zhvillimet në kuadër të negocia-
tave në Organizatën Botërore të Tregtisë (OBT) për dy marrëveshje të 
reja, ajo për Lehtësimin e Investimeve dhe Zhvillimin dhe për Tregtinë 
Elektronike.

!

MEKI PJESË E TAKIMIN TË PLATFORMËS SË TREGTISË E INVESTIMEVE 
TË UNIONIT PËR MESDHEUN



Në kuadër të Presidencës Shqiptare të dy nis-
mave të rëndësishme ekonomike si Nisma e Ev-
ropës Qëndrore (CEI) dhe procesit të Bash-
këpunimit të Evropës Juglindore (SEECP), Min-
istria e Ekonomisë, Kulturës dhe Inovacionit, 
nën kryesimin e Zëvendësministres Znj. Blerta 
Rama organizoi Konferencën Ndërkombëtare 
me temën “Rritja e qëndrueshme ekonomike 
në Evropën Qendrore & Evropën Juglindore dhe 
në Shqipëri - Diskutimi i strategjive për promov-
imin e praktikave të qëndrueshme në rrugën 
drejt integrimit evropian.” 

Temat kryesore të trajtuara patën në fokus vlerësimin e qëllimit afatgjatë të Integrimit të BE-së dhe 
ndërlidhja me instrumentet e Tregut të Përbashkët Rajonal dhe Planit të ri të Rritjes (2024-2027), si 
dhe diskutimin e strategjive për promovimin e praktikave të zhvillimit ekonomik të qëndrueshëm.

MEKI ORGANIZON KONFERENCËN NË KUADËR TË PRESIDENCËS 
SHQIPTARE PËR CEI DHE SEECP

Në kuadër të 80-vjetorit të çlirimit të Shqipërisë, Ministria e 
Ekonomisë, Kulturës dhe Inovacionit sjell këtë projekt unik: 
“Tingujt që Sollën Lirinë” një përmbledhje të muzikës ikoni-
ke të filmave shqiptarë mbi luftën nacional-çlirimtare, inter-
pretuar me mjeshtëri nga Kori dhe Orkestra e Teatrit Kom-
bëtar të Operës dhe Baletit, e regjistruar në vinil.

Një dhuratë për të ruajtur historinë dhe për ta përcjellë brez 
pas brezi, me melodi që na kujtojnë heroizmin dhe shpirtin 
e papërkulur të një populli. 

Një ekspozitë që pasqyron jehonën e Luftës Nacionalçlir-
imtare nëpërmjet botimeve historike, kujtimeve, doku-
menteve dhe krijimeve letrare të asaj kohe, u çel në 
kuadër të 80-Vjetorit të Çlirimit në Bibliotekën Kom-
bëtare. MEKI, Biblioteka Kombëtare në bashkëpunim 
dhe me MIA, zhvilluan po ashtu edhe një ditë të hapur 
bashkë me nxënës të shkollave “Sinan Tafaj” dhe Qemal 
Stafa. Gjatë fjalës së saj, zëvendësministrja Lira Pipa ftoi 
nxënësit ta bëjnë bibliotekën pjesë të përditshmërisë së 
tyre dhe të forcojnë lidhjen me librin, mikun që ndërton 
personalitetin dhe frymëzon.

“TINGUJT QË SOLLËN LIRINË” PROJEKT I SJELLË NGA MEKI NË KUADËR 
TË 80-VJETORIT TË ÇLIRIMIT

EKSPOZITË NË 80-VJETORIN E ÇLIRIMIT TË SHQIPËRISË NË BIBLIOTEKËN 
KOMBËTARE



Në kuadër të zhvillimit të qëndrueshëm dhe promovimit 
të trashëgimisë kulturore, nis puna për projektin “Land-
scaping and Entry to Apollonia Archeological Park.” 

Ndërhyrjet kryesore që përfshin ky projekt për Parkun 
Arkeologjik të Apolonisë, janë riorganizimi i parkimit dhe 
orientimi i hyrjeve, ndërtimi i një strukture moderne shër-
bimi me biletari, infopoint dhe transport ekologjik, rindër-
timi i shtigjeve për akses më të lehtë në pikat arkeologjike 
dhe përmirësimin e sinjalistikës dhe shtimi i elementeve të 
mobilimit urban. 

Ky projekt synon të transformojë përvojën e vizitorëve dhe 
të ruajë vlerat e këtij monumenti të rëndësishëm historik.

NIS PUNA PËR TRANSFORMIMIN E PARKUT ARKEOLOGJIK TË 
APOLONISË

NËNTOR 2024 DITARI MUJORMINISTRIA E EKONOMISË, KULTURËS DHE INOVACIONIT

Rënie të nivelit të perceptimit të korrupsionit dhe infor-
malitetit, përmirësim në nivelin transparencës së qeverisë 
dhe rritje të efikasitetit në zbatimin e ligjit, janë rezultatet 
më të fundit të sondazhit mbi klimën e biznesit në vendin 
tonë. Prezantimi i këtyre gjetjeve, u bë nga shoqata e In-
vestitorëve të Huaj në Shqipëri (FIAA), Dhoma e Tregtisë 
Italiane në Shqipëri dhe Confindustria Albania dhe Shoqa-
ta e Biznesit Grek në Shqipëri, pjesë e së cilit ishte edhe Zv. 
Ministri i MEKI, z. Enkelejd Musabelliu.

Mbyllet edicioni i tretë i “Javëve Kulturore Ndërkombëtare”, një 
platformë e Ministrisë së Ekonomisë, Kulturës dhe Inovacionit 
që solli për 7 muaj me radhë në vendin tonë një seri eventesh 
artistike dhe kulturore. Ky program që pati për qëllim njohjen 
dhe përqafimin nga publiku të kulturave të ndryshme 
botërore, për të krijuar një të ardhme sa më frymëzuese që na 
bashkon në diversitet, kishte pjesë të saj 20 shtete të ndryshme. 

Gjithçka nisi me Javën Kulturore të Evropës, ndërsa për herë të parë pjesë e këtij edicioni të tretë, u 
bënë edhe shtete si Brazili dhe Meksika, që sollën më të mirën e tyre. Ky edicion u mbyll me Javën Kul-
turore Shqipëri-Kosovë që gjallëroi vendin tonë për disa ditë me radhë me anë të një programi të 
pasur artistik.

KLIMA E BIZNESIT NË SHQIPËRI, SONDAZHI: PËRMIRËSIME ME VITIN 2023

MBYLLET EDICIONI I TRETË I JAVËVE KULTURORE NDËRKOMBËTARE


